		        [image: ]

[ar bapur swyddogol]



		        
[ar bapur swyddogol]

Gwahoddiad i gymryd rhan mewn ymchwil:
Astudiaeth RSA-PACE
Prif Ymchwilydd: Yr Athro Zaheer Yousef
Cardiolegydd Ymgynghorol, Bwrdd Iechyd Prifysgol Caerdydd a'r Fro

Annwyl [ENW’R CLAF], 
Hoffem eich gwahodd i gymryd rhan mewn astudiaeth ymchwil yn [ENW’R SAFLE]. Mae hyn oherwydd eich cyflwr o'r enw 'methiant y galon gyda ffracsiwn alldaflu is' (HFrEF), ac oherwydd eich bod yn mynd i gael llawdriniaeth ddargyfeiriol ar y galon yn fuan. (Gelwir y llawdriniaeth hefyd yn grafftiad i ddargyfeirio’r rhydwelïau coronaidd, CABG, neu ailfasgwlareiddio.)
Mewn pobl â HFrEF, nid yw'r galon yn gallu pwmpio'n iawn, a all wneud i chi deimlo'n flinedig ac yn fyr eich anadl. Yn yr astudiaeth hon, rydym am ddarganfod a all newid rhythm y galon gan ddefnyddio rheolydd calon wella sut mae'r galon yn gweithredu mewn pobl â HFrEF. Byddwn yn gwirio hyn ar ôl i chi gael llawdriniaeth ddargyfeiriol ar y galon. 
[bookmark: _GoBack]Ni fydd cymryd rhan yn yr astudiaeth yn newid sut y gwneir eich llawdriniaeth, pa mor fuan y mae'n digwydd, na pha mor hir rydych chi'n aros yn yr ysbyty. Efallai y bydd yr astudiaeth hon yn ein helpu i ddeall effeithiau'r math newydd o reoli calon a gall arwain at well triniaethau i gleifion ar ôl llawdriniaeth ac yn y tymor hir. 
Darllenwch y Daflen Wybodaeth i Gyfranogwyr amgaeedig. Bydd ymchwilydd yn eich ffonio yn ystod y dyddiau nesaf, cyn eich apwyntiad clinig neu asesiad cyn llawdriniaeth nesaf, i ateb unrhyw gwestiynau ac i weld os oes gennych ddiddordeb mewn cymryd rhan. Nid oes rhaid i chi benderfynu yn syth, a gallwch siarad â'ch teulu a'ch ffrindiau am hyn. Os oes gennych ddiddordeb mewn cymryd rhan, byddwn yn trefnu i'ch gweld yn [ENW’R SAFLE], yn ddelfrydol ar yr un diwrnod ag apwyntiad clinig. Gallwch ofyn mwy o gwestiynau ar yr adeg hon. Os ydych yn hapus i gymryd rhan yn yr astudiaeth, byddwn yn gofyn i chi lofnodi ffurflen ganiatâd a byddwn yn gwneud rhai mesuriadau anfewnwthiol cychwynnol. Mae hyn yn golygu nad oes rhaid i chi ddychwelyd i'r ysbyty am yr eildro i gael y profion hyn, ond bydd yn rhaid i chi aros yn hirach ar gyfer eich apwyntiad arferol. Os na allwch ein gweld yn eich apwyntiad arferol, byddwn yn trefnu amser arall i chi ddod i'r ysbyty, a byddwn yn talu eich costau teithio.
Arweinir yr astudiaeth gan yr Athro Zaheer Yousef, Cardiolegydd Ymgynghorol ym Mwrdd Iechyd Prifysgol Caerdydd a'r Fro, ac fe'i rhedir yn [enw'r safle] gan [enw’r Prif Ymchwilydd]. Os ydych am ofyn cwestiynau ar unrhyw adeg, cysylltwch â [enw a manylion cyswllt yr ymchwilydd lleol] neu Reolwr y Treial, Dr Susan Peirce, (ffoniwch 029 2184 4771 neu e-bostiwch Susan.Peirce@wales.nhs.uk). 
Yn gywir,

[Manylion y Prif Ymchwilydd]
Astudiaeth RSA-PACE 	Rhif IRAS: 315761	Llythyr Gwahoddiad V1.0 19/03/2024

Astudiaeth RSA-PACE 	Rhif IRAS: 315761	Llythyr Gwahoddiad V1.0 19/03/2024
image1.wmf

image10.wmf

